Nafarroako Parlamentuko Mahaiak, 2013ko urtarrilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Osasunerako zentimoaren gainean behin betiko erabaki bat hartzeko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera aurkeztu du, Ekonomia, Ogasun, Industria eta Enpleguko kontseilari Lourdes Goicoechea andreak Ekonomia, Ogasun, Industria eta Enplegu Batzordean ahoz erantzun dezan.

Oraintsu ezagutu ditugu 2012ko abenduko diru-bilketari buruzko datuak. Hidrokarburoen gaineko zerga berezietatik heldu den diru-bilketak berriro ere izan du portaera oso negatiboa, aurreko ekitaldiarekin alderatuta.

Orain dela gutxi, parlamentari honek egindako galdera baten erantzunean, Gobernuko lehendakariordeak adierazi zuen Gobernuak oraindik ez zeukala behar beste daturik, 2012ko uztailaren 1etik hona indarrean dagoen osasunerako zentimoaren egokitasuna balioesteko.

Egia da Gobernuak adierazi zuela denbora gehiago behar zuela horri buruzko erabaki bat hartzeko, baina arlo horretako diru-bilketaren jaitsiera oso kezkagarria da, eta, itxura batean, osasunerako zentimoa jaitsiera horren atzean egon daiteke hein batean.

Ikuspegi horretatik, jokoan dagoen diru-bilketa oso garrantzitsua izan daiteke, bai eta erabakigarria ere, ekonomia suspertzeko eta ongizatearen estatua mantentzeko neurriak aplikatzeko.

Hartara, ondokoa jakin nahi dugu:

Diru-bilketari buruzko datu berriak ikusita, Gobernuak uste du jada badirela arrazoiak osasunerako zentimoaren gaineko behin betiko erabaki bat hartzeko?

